
Martin Farrugia
V.
Paul Farrugia,
Maria Ewkaristika Farrugia,

Lawrence Pisani u
Direttur tar-Registru Pubbliku

1. Dan huwa appell tal-attur minn sentenza moghtija mill-Qorti tal-
Magistrati (Ghawdex), Gurisdizzjoni Superjuri, Sezzjoni Familja, fit-3
ta’ Ottubru 2017 li laqghet e¢cezzjoni ta’ preskrizzjoni taht I-art. 2143

tal-Kodici Civili u ghalhekk ¢ahdet it-talbiet tal-attur.

2. ll-fatti li wasslu ghal din il-kawza gew imfissra hekk fis-sentenza

appellata:

»llli permezz tar-rikors guramentat odjern |-attur Martin Farrugia talab
lil din gorti sabiex tigi denegata I-paternita tal-konvenut huh Paul
Farrugia ai termini tal-artikolu 77 tal-Kap. 16 tal-Ligijiet ta’ Malta u dan

stante li l-attur jallega li Paul Farrugia mhux iben naturali tal-istess
missieru Giorgio Dolindo Farrugia izda jallega li huwa iben il-konvenut
l-iehor Lawrence Pisani. Skont l-attur huwa jsostni li jaf li I-konvenut
Paul Farrugia huwa frott relazzjoni li ommu I-konvenuta Maria
Ewkaristika Farrugia allegatament kellha mal-konvenut Lawrence
Pisani. L-attur ghalhekk ged jitlob li din il-qorti tiddikjara u tawtorizza
korrezzjonijiet fic-certifikat tat-twelid ta’ Paul Farrugia sabiex huwa ma
jibgax ikun maghruf bhala iben naturali ta’ Giorgio Dolindo Farrugia
izda bhala iben naturali tal-konvenut Lawrence Pisani. Ai termini tac-
certifikat tat-twelid esebit a fol. 6 tal-process jirrizulta li I-konvenut Paul
Farrugia huwa indikat bhala iben naturali ta’ George Dolindo Farrugia
u Eucharistica ‘wife of the said George Dolindo Farrrugia’, imwieled
nhar it-13 ta’ April tas-sena 1976 u ghaldagstant illum ghandu wiehed
u erbghin sena (41). Da parti tieghu I-attur twieled fis-sena 1961 u
ghaldagstant huwa madwar hmistax-il sena (15) akbar mill-konvenut.
Flimkien mal-attur u I|-konvenut jirrizulta li hemm tliet ahwa ohra,
George li huwa I|-kbir, Frances u Simone, filwaqt li Paul huwa l-izghar
wild fost [-ahwa.«

3. L-attur ghalhekk talab lil din il-gorti sabiex:

»1. previa, okkorrendo bl-opera ta’ periti tekni¢i u okkorrendo wkoll
permezz ta’ dawk it-testijiet u verifiki genetici u xjentifici kontemplati fil-
Kapitolu 16 tal-Ligijiet ta’ Malta |i jistghu jigu ordnati mill-qorti u
kondotti mill-periti tekni¢i talvola nominati, tiddikjara u tiddeciedi Ii |-
konvenut ma huwiex iben naturali tad-defunt Giorgio Dolindo Farrugia
kif jirrizulta dikjarat fl-att tat-twelid li jgib in-numru progressiv ta’
registrazzjoni 104/1976 u dana ghar-ragunijiet fug imsemmija;

»2. tordna lill-konvenut Direttur tar-Redistru Pubbliku biex jeffettwa I-
korrezzjonijiet kollha necessarji u opportuni fl-att tat-twelid tal-imsemmi
Paul Farrugia li jgib in-numru progressiv ta’ registrazzjoni 104/1976 u
jaghmel dawk l-annotamenti neéessariji fl-istess att tat-twelid ta’ Paul
Farrugia sabiex isem Giorgio Dolindo Farrugia u I-konnotati tieghu ma
jibgghux jidhru fug l-imsemmi att taht il-kolonni intestati: “Isem u
kunjom”, “Professjoni, sengha jew stat iehor”, “etd”, “fejn twieled”, “fejn
jogoghdu” u “isem u kunjom il-missier u jekk hux haj jew mejjet” u
minflok jidhol l-isem u I-kunjom tal-konvenut Lawrence Pisani u I-
konnotati u d-dettalji I-ohra kollha tieghu rikjesti mil-ligi kif ukoll kull
dettal iehor li dina I-onorabbli gorti joghgobha tordna.«

4. ll-konvenuti Paul Farrugia, Ewkaristika Farrugia u Lorenzo Pisani
ressqu |-e¢cezzjoni, fost ohrajn, ta’ preskrizzjoni ta’ tletin sena tant I-
art. 2143 tal-Kodic¢i Civili u l-ewwel qorti lagghet l-e¢éezzjoni ghal

ragunijiet li fissrithom hekk:

»ll-konvenuti Paul Farrugia u Ewkaristika Farrugia jzidu mal-
eccezzjoni taghhom illi “l-avvenimenti li dwarhom l-attur ged jilmenta u
r-registrazzjoni i jrid jikkorregi grat il fug minn tletin (30) sena, ghaliex
si tratta minn registrazzjoni li saret fis-sena 1976, erbghin sena ilu”.

»Illi dwar il-fatt illi I-konvenut Paul Farrugia twieled fis-sena elf disa’
mija sitta u sebghin (1976) u li r-registrazzjoni ... nhar |-ghaxra (10) ta’
Mejju, elf disa’ mija sitta u sebghin (1976) ma hemmx kontestazzjoni
bejn il-partijiet.

»Fil-bqija izda s-sottomissjonijiet dwar din |-e¢¢ezzjoni bejn l-attur u |-
konvenuti huma ghal kollox opposti.

»llli dwar I-applikabilita o meno tal-artikolu 2143 ghall-kaz odjern din il-
gorti tirrileva li appuntu fejn il-legislatur ried li dan I-artikolu ma
japplikax ghal xi azzjoni partikolari dan gie specifikat fil-ligi kif fil-fatt sar
fil-kaz tal-artikolu 84 tal-Kap. 16 tal-Ligi ta’ Malta li jagra kif isegwi:

»“M’hemmx preskrizzjoni ghall-azzjoni ghal tifel biex jistabbilixxi I-
filjlazzjoni proprja tieghu.”

»ll-ligi ma taghmel izda |-ebda ec¢cezzjoni ghall-artikolu 77 tal-istess
Kap. 16 u li fugu huwa dikjarat fir-rikors guramentat tal-attur li hija
msejsa |-kawza tieghu. Dan ifisser allura a contrario sensu li la darba |-
ligi ma taghmel ebda ec¢ezzjoni specifika allura hija applikabbli I-
preskrizzjoni trentennali estintiva ai termini tal-artikolu 2143 tal-Kap. 16
ghall-azzjoni kontemplata fl-artikolu 77 kif proposta mill-attur.

»... ... ... din il-preskrizzjoni kif sottomessa mill-istess konvenuti
tirrikjedi li sabiex tirnexxi |-kontro-parti kellu jezercita I-azzjoni fi zmien
tletin sena minn meta l-azzjoni setghet tigi ezercitata. Illi dwar il-

perkors ta’ aktar minn wiehed u erbghin sena (41) mit-twelid ta’ Paul
Farrugia u r-registrazzjoni tieghu bhala iben naturali ta’ Giorgio
Dolindo Farrugia mill-istess Giorgio Dolindo Farrugia, kif ga inghad,
ma hemm l|-ebda dubju u langas kontestazzjoni. Ghalhekk jirrizulta li
ghal dak li huwa obbligu da parti tal-konvenuti li jippruvaw it-trapass
tal-perjodu ta’ tletin sena (30) dan jirrizulta li gie pruvat u anki ben
oltre.

»Ghandu jinghad izda li I-argument tal-attur fis-sottomissjonijiet tieghu
huwa li |-perjodu ta’ tletin sena applikabbli ghal preskrizzjoni estintiva
ma ghandux jitgies li beda jiddekorri mit-twelid u r-registrazzjoni tal-
konvenut Paul Farrugia izda skont Il-attur jew minn meta miet il-missier
fis-sena elfejn u erbgha (2004) u allura l-attur wiret lill-istess missier
jew minn meta l-attur sar jaf bl-allegazzjoni li Paul Farrugia mhux huh
naturali min-naha ta’ missieru. Lanqas I|-attur stess ma jidher cert fuq
liema bazi ezatt ged isostni li I-perjodu ta’ tletin sena ma ddekorriex fil-
konfront tal-azzjoni msejsa minnu. Al termini ta’ gurisprudenza din il-
prova tinkombi fuq I-istess attur li ged jipproponi I-kawza.

»llli mil-lat ta’ provi rilevanti ghal din I-e¢¢ezzjoni din il-qorti ser
taghmel referenza ghar-rikors bil-gurament, affidavit u xhieda tal-attur.

»Fir-rikors guramentat l-attur jiddikjara li huwa jaf bhala fatt Ii I-
konvenut ma huwiex iben naturali ta’ missieru izda huwa l-iben naturali
ta’ Lawrence Pisani. Fir-rikors guramentat |-attur ma jsemmix meta
huwa sar jaf b’dan kollu u ghalhekk sa dan il-punt din il-qorti ma
ghandha I-ebda prova dwar meta sar jaf |-attur.

»Fl-affidavit tieghu ... l-attur jallega li missieru sahansitra erba’ snin
gabel twieled Paul ga kien ged jissuspetta li ohtu I-ohra Simone i
twieldet erba’ snin gabel Paul ma kinitx tieghu. Apparti |-fatt li din |-

allegazzjoni f'dan l-istadju tal-pro¢eduri ghadha biss allegazzjoni u |-
gorti mhix ser tesprimi ruhha fugha, jekk din il-qorti kellha tiehu bhala
fatt allura x-xiehda tal-istess Martin dan ifisser li I-missier, Giorgio
Dolindo Farrugia, gie kellu suspetti fug martu sa minn gabel it-twelid
ta’ Paul Farrugia; nonostante dan izda |-missier sad-data tal-mewt
tieghu ghazel li ma jiehu I-ebda azzjoni fuq |-ahhar zewg ulied tieghu u
cioé Simone u Paul Farrugia. Isegwi ma dan li jekk din il-gorti kellha
tiehu l-azzjoni ta’ Martin Farrugia bhala wahda maghmula fil-vesti
tieghu bhala eredi ta’ missieru dan ifisser allura li I-attur bhala eredi
dahal fiz-zarbun ta’ missieru fil-mument tal-mewt. Jirrizulta lil din il-gorti
li fil-mument tal-mewt ta’ Giorgio Dolindo Farrugia I-konvenut Paul
Farrugia ga kellu l-eta ta’ tmienja u ghoxrin sena (28) u ghalhekk mill-
perjodu estintiv tal-preskrizzjoni ga kienu ghaddew tmienja u ghoxrin
sena (28). Sentejn wara ghalaq il-perjodu preskrittiv ta’ tletin sena u
ma jirrizultax li sa dak in-nhar I|-attur fil-vesti tieghu ta’ eredi kien ha xi
azzjoni li skont il-ligi twaqqaf jew tissospendi I-perjodu ta’ preskrizzjoni
eccéepit. Dan nonostante li mill-provi jirrizulta li l-attur kien gej u sejjer
ghand l-avukati fug kwistjonijiet ohra. Jirrizulta ghalhekk li fil-vesti
tieghu ta’ eredi ta’ missieru I-attur skadielu zmien li jipproponi l-azzjoni
odjerna lura fis-sena elfejn u sitta (2006) meta skadew it-tletin sena
(30) mir-registrazzjoni tat-twelid ta’ Paul Farrugia. Bir-rispett kollu lejn
[-attur, l-argument tieghu li |-perjodu preskrittiv beda jiddekorri minn
meta huwa wiret il-missieru legalment ma jaghmel I-ebda sens stante li
allura skont l-istess argument kull meta I-istess eredita’ tghaddi ghand
persuna ohra, ezempju mal-mewt tal-attur, skont l-attur jerga’ jibda
jiddekorri d-dritt sabiex |-eredi jattakkaw il-paternita tal-konvenut Paul
Farrugia u gatt ma jkun hemm tmiem ghax l-istorja tibqa tirrepeti ruhha
b’in¢ertezza kbira ghall-konvenut Paul Farrugia tul hajtu kollha.
Certament ma kinitx din I-intenzjoni tal-legislatur b’mod spe¢jali
fambitu ta’ ligi partikolari li tpoggi fug quddiem |-ewwel u gqabel kollox I-
interess tal-minuri (il-wild) tant li tipprovdi ghal ec¢¢ezzjoni specifika
ghall-inapplikabilita tal-perjodu ta’ preskrizzjoni fkaz li I-kawza tinfetah
mill-istess wild konéernat u timponi wkoll perjodi qosra ta’ xhur sabiex
sahansitra I-missier jintavola kawza ghad-denegata paternita ta’ wild.

»Illi fl-affidavit tieghu ukoll I-attur jiddikjara verbatim kif isegwi:

»“Jiena naf bhala fatt li I-konvenut Paul Farrugia ma huwiex iben
naturali ta’ missieri, id-defunt Giorgio Dolindo Farrugia, izda huwa
l-iben naturali tal-konvenut I-iehor Lawrence Pisani. Ghal ewwel
kont ged nisma din ix-xniegha minghand in-nies ghal diversi snin.
Jiena kont immur nistagsi lil ommi dwar dak li nkun ghadni kif
smajt u hi dejjem kienet twegibni u tghid li I-konvenut Paul
Farrugia kien iben missieri. Wara li kien gie nieqes missieri u cioé
fit-13 ta’ Lulju 2004 dawn ix-xnighat xorta wahda bqajt
nismaghhom. Meta kont nistagsieha hija kienet tghidli li I-konvenut
Paul Farrugia tant kien ta’ missieri li huwa kien semmieh ghal
ommu Pawla. Fis-sena 2013 jien u ommi kellna kwistjoni u fis-
sahna tal-mument jiena ergajt stagsejt lil ommi ghala kienet
ghamlet hekk lil missieri. Hi gabzet u qaltli ‘ghax hekk ridt u
tindahhalix’.”

»Illi minn dak suespost jirrizulta ¢ar f'ghajnejn din il-gorti li huwa l-attur
stess li jammetti li hu ilu jaf ghal diversi snin bix-xniegha li Paul
Farrugia mhux huh. Inoltre meta wiehed janalizza |-affidavit tal-attur u
li kieku I-qgorti kellha togghod fuq I-istess affidavit dejjem ai fini ta’ din |-
eccezzjoni |-qorti tinnota li I-attur jaghti hafna dettalji dwar x’kien jigri
fiz-zmien li twieled Paul Farrugia sahansitra kemme-il flixkun whisky

allegatament kien jixrob il-konvenut Lawrence Pisani. La darba
jirrizulta li erba’ snin wara t-twelid ta’ Paul Farrugia I-attur kien gie
ghalaq l-eta ta’ tmintax-il sena (18) u ghalhekk prezunt li kien jaf x’qed
jigri madwaru sew din il-gorti ma tistax teskludi li ‘n-numru ta’ snin’ li
jsemmi l|-attur imorru sahansitra lura ghal dak iz-zmien u ghalhekk
ferm oltre t-tletin sena tal-preskrizzjoni. Nonostante dan izda I-attur
ghazel li ma jiehu |-ebda azzjoni hlief fl-elfejn u sittax (2016) u cioe
erbghin sena (40) wara r-redistrazzjoni tat-twelid ta’ Paul Farrugia.
F’dan il-kuntest din il-qorti wkoll ma tagbilx ukoll mas-sottomissjoni tal-
attur li fdak iz-zmien huwa ma kellux interess Ii jintavola |-kawza
stante li ghalkemm missieru kien ghadu mimli bil-hajja I-attur kien jaf
jew almenu kellu jkun jaf li finalment hu u hutu skont il-ligi finalment
kienu ser jispiccaw werrieta ta’ missierhom jew almenu jkollhom id-dritt
tal-legittima b’dana li ga fdak il-mument se mai ga kellu interess
jattakka I|-paternita ta’ Paul Farrugia sabiex jassikura li jkollu wirt jew
legittima aktar minn dak li finalment ha mal-mewt ta’ missieru.

»llli in vista ta’ dak kollu suespost din il-gorti tgis li jdawwarha kif
idawwarha l-attur, jirrizulta pruvat lil din il-qorti sal-grad rikjest mil-ligi li
filwaqt li ddekorrew erbghin (40) sena shah mid-data minn meta |-attur
personalment jew l-attur fil-vesti tieghu ta’ eredi fiz-zarbun ta’ missieru
seta jintavola I-kawza odjerna dan ghamlu biss fis-sena elfejn u sittax
(2016) u cioé ben oltre I-perjodu estintiv ta’ preskrizzjoni ta’ tletin sena
(30). In vista ta’ dan din il-qorti ser tghaddi sabiex tilga’ I-ewwel
eccezzjoni tal-konvenuti Paul Farrugia u Maria Ewkaristika Farrugia u
t-tieni ec¢cezzjoni tal-konvenut Lawrence Pisani u tiddikjara Il-azzjoni
odjerna preskritta.

»Stante li tali decizjoni dwar il-preskrizzjoni tistultifika kwalunkwe talba
ohra ulterjuri fil-kawza intavolata mill-attur din il-qorti fdan l-istadju ma
ghandhiex ghalfejn tintoltra ruhha fl-e¢¢éezzjonijiet I-ohra preliminari li
kienu differiti wkoll ghad-decizjoni ghal-lum.«

L-attur appella minn din is-sentenza b’rikors tat-23 ta’ Ottubru 2017 i

ghalih wiegbu |-konvenuti Lawrence Pisani u Maria Ewkaristika

Farrugia fis-7 ta’ Novembru 2017, il-konvenut Paul Farrugia fl-10 ta’

Jannar 2018 u d-Direttur tar-Registru Pubbliku ghal Ghawdex fit-2 ta’

Lulju 2018.

L-aggraviji tal-appell huma (i) illi I-art. 2143 tal-Kodiéi Civili ma jolqotx I-

azzjoni tieghu u (ii) illi, ukoll jekk I-azzjoni tintlagat bl-art. 2143, iz-

zmien tal-preskrizzjoni ma jistax jitgies li kien lahaq ghadda meta

nfethet il-kawza. L-attur kompla jfisser |-aggravji hekk:

»llli l-ewwel aggravju tal-appellant huwa li dan I-artikolu tal-ligi ma
huwiex applikabbli ghall-kaz odjern. L-imsemmi artikolu 2143 (allura

1907) kien jinsab fl-Ordinanza N° VIl tal-1868 u kien jagra hekk:

»“1907. Tutte le azioni reali, personali, e miste, si prescrivono col
decorso di trenta anni, senza che possa in contrario opporsi il
difetto di titolo o di buona fede”.

»ll-pre-ambolu ghal dik I-Ordinanza kien “Per emendere e consolidare
le leggi concernenti i diritti relattivi alle cose, e i varji modi di aquistarli
e di trasmetterli”. L-artikolu li dwaru saret din il-kawza, kif ukoll id-
disposizzjonijiet |-ohra kollha konc¢ernanti “Fuq il-Persuni” dahal sus-
segwentement ghall-promulgazzjoni tal-imsemmija Ordinanza. Ghal-
hekk, hija I-fehma konsidrata tal-appellant li dan I-artikolu tal-ligi
japplika biss fir-rigward ta’ dawk id-disposizzjonijiet li jitkellmu “Fugq il-
Jeddijiet fug il-Beni” u mhux ghar-rigward tad-disposizzjonijiet i
jitkellmu “Fuq il-Persuni”. Konsegwentement, id-decizjoni tal-ewwel
gorti li ghal dan il-kaz japplika I-artikou 2143 tal-Kodiéi Civili hija bid-
dovut rispett zbaljata.

»Minghajr pregudizzju ghal premess, anke jekk |-onorabbli Qorti tal-
Appell tasal biex tagbel mad-decizjoni tal-ewwel qorti li ghal dan il-kaz
japplika l-artikolu 2143 tal-Kodi¢i Civili, l-appellant ma jagbilx mad-
decizjoni tal-ewwel gorti li I-azzjoni odjerna hija perenta.

»Ghar-rigward tal-e¢¢ezzjoni tal-preskrizzjoni l-appellant ghamel is-
segwenti argumenti quddiem |-ewwel gorti:

»(i) lli huwa seta jezerc¢ita din l-azzjoni wara d-data tal-mewt ta’
missieru |-ghaliex, sakemm kien ghadu haj missieru, kien dan tal-
ahhar li seta jipproc¢edi b’kawza, u |-appellant ma kienx ikollu interess
jaghmilha.

»(ii) Kien biss re¢entement, u wara |I-mewt ta’ missieru, li l-appellant
gie infurmat minn ommu l-appellata li missieru ma kienx missier I-
appellat Paul Farrugia, u li missier dan tal-ahhar kien l-appellant I-
iehor Lawrence Pisani.

»Dwar |-ewwel punt imsemmi hawn fuqg, l-ewwel qorti ghamlet
referenza ghal dak li allega I-appellant fl-affidavit tieghu ghar-rigward
ta’ ohtu I-ohra Simone. Simone hija erba’ snin u tmien xhur ikbar mill-
appellat Paul Farrugia. Fl-affidavit tieghu |-appellant gal li ohtu Simone
kienet frott ta’ relazzjoni extra-maritali li kellha ommu ma’ terza
persuna (li ma hijiex l-appellat Lawrence Pisani) u li meta Simone
twieldet “missieri ma ridhiex id-dar u dan peress li, skond hu, din ma
Kinitx tieghu”. ... ... ...

»L-ewwel gorti galet ukoll li hija ma kinitx tagbel mat-tezi tal-appellant
li “I-perjodu preskrittiv beda jiddekorri minn meta huwa wiret il-
missieru”... ... ...

»L-appellant ma jagbilx ma’ dan il-gudizzju tal-ewwel qorti. Ibda biex,
[-assoc¢jazzjoni bejn dak allegat ghar-rigward ta’ Simone ma jistax
jittiehed bhala stat ta’ fatt ghar-rigward tal-appellat Paul Farrugia. Jekk
id-defunt Giorgio Dolindo Farrugia, skont ma xehed l-appellant, kellu
dubju dwar bintu Simone, mhux I-istess jista’ jinghad ghar-rigward tal-
appellat Paul Farrugia. Mill-atti ma jirrizultax li kien hemm xi hadd i
ddubita mill-paternita ta’ Giorgio Dolindo Farrugia. Ghalhekk I-
appellant ma jistax jithem kif I-ewwel gorti waslet ghall-konkluzjoni li
waslet ghaliha li jekk id-defunt kellu dubbju dwar il-paternita ta’
Simone allura huwa kellu wkoll dubju dwar il-paternita tal-appellat Paul
Farrugia. Ghalhekk huwa ma jistax jagbel mal-fatt li t-terminu



Martin Farrugia v. Paul Farrugia et

preskrittiv fdan il-kaz beda ghaddej meta twieled I-appellat jew
inkellha meta gie registrat I-att tat-twelid tieghu fMarzu 1976.

»llli l-appellant seta’ jipprocedi b’dawn il-proceduri meta huwa wiret il
missieru d-defunt Giorgio Dolindo Farrugia I-ghaliex gabel ma kellu |-
ebda interess li jaghmel hekk. L-interess tieghu biex jippro¢edi b’dawn
il-pro¢eduri skatta mal-mewt ta’ missieru Giorgio Dolindo Farrugia
meta huwa wirtu. Mhux il-kaz |i l-appellant dahal fiz-zarbun ta’
missieru. Ghalhekk, I-appellant ma jistax jagbel, bl-akbar rispett lejn |-
ewwel qorti, li z-zmien f'dan il-kaz beda jiddekorri minn meta gie
registrat |-att tat-twelid ta’ l-appellat Paul Farrugia u skada fis-sena
2006 meta kienu ghaddew tletin (30) sena minn dak il-fatt.

»Ghalhekk fil-fehma tal-appellant, il-perjodu preskrittiv li I-ewwel qorti
galet li huwa applikabbli ghal dan il-kaz ghadu ma skadiex.

»Huwa minnu li l-appellant jistqarr li huwa kien jaf ghal diversi snin
b’din ix-xniegha dwar Il-appellat Paul Farrugia pero bl-ebda mod ma
dan ifisser li huwa kien jaf b’din l-allegazzjoni minn meta twieled I-
appellat Paul Farrugia jew inkellha messu sar jaf meta l-appellant
ghalaq it-18-il sena I-ghaliex skont ma qalet I-ewwel gorti “ u ghalhekk
prezunt li kien jaf xX'qed jigri madwaru sew”. Dan apparti I-fatt li kull
meta huwa kien jikkonfronta lill-appellata Maria Ewkaristika Farrugia
b’din il-kwistjoni hija dejjem kienet tghidlu li dan ma kienx minnu.

Do e s ll-konkluzjoni li waslet ghaliha I-ewwel qorti, u cioé li “ma
tistax teskludi li ‘n-numru ta’ snin’ li jsemmi I-attur imorru sahansitra
lura ghal dak iz-zmien u ghalhekk ferm oltre t-tletin sena tal-
preskrizzjoni” bid-dovut rispett lejn dik il-qorti hija wahda zbaljata. Mill-
atti jirrizulta li l-appellant kien nieges minn Malta bejn is-snin 1983 u
1987. Ix-xiehda li huwa ta fl-affidavit tieghu u b’referenza ghal kliem
‘numru ta’ snin” bl-ebda mod ma dan il-kliem jista’ jinghata
interpretazzjoni li I-appellant kien jaf b’dan il-fatt gabel ma huwa siefer.
Dak iz-zmien li siefer |-appellant min Ghawdex kellu 22 sena u ma
hemm xejn mill-atti li jindika li I-appellant dak iz-zmien kien jaf b’dak li
gieghed jallega f'dawn il-proceduri u cioé li I-appellat Paul Farrugia ma
kienx iben missieru. L-e¢¢ezzjoni tal-preskrizzjoni ghandha tinghata
interpretazzjoni restrittiva u mhux wahda estensiva. Dan apparti I-fatt li
[-appellata Maria Ewkaristika Farrugia dejjem kienet tichad dan il-fatt li
l-appellat Paul Farrugia ma kienx iben id-defunt Giorgio Dolindo
Farrugia.

»Jinsordi l-argument ta’ minn meta t-terminu preskrittiv fdan il-kaz
kellu jibda jiddekorri: meta kellu s-suspett (numru ta’ snin gabel gie
nieges missieru) jew inkella meta dan is-suspett gie ikkonfermat mill-
appellata Maria Ewkaristika Farrugia (fis-sena 2013). Jekk |-onorabbli
Qorti tal-Appell tiddeciedi li I-perjodu beda jiddekorri minn meta I-
appellant kellu s-suspett, hija ghandha tistabilixxi meta kien dan il-
perjodu. Mill-atti ma jirrizultax meta I-appellant beda jkollu suspett. L-
appellant gal biss numru ta’ snin gabel gie nieqes missieru. B'dawn il-
kliem biss, fil-fehma tieghu, I-ewwel qorti ma setghetx legalment tasal
ghal konkluzjoni li dawn in-numru ta’ snin imorru lura ghal meta huwa
ghalag it-tmintax-il sena “u ghalhekk prezunt li kien jaf x'qed jigri
madwaru sew” jew li l-appellant messu kien jaf b’din I-allegazzjoni
meta twieled I-appellat Paul Farrugia. Kif diga ssottometta I-appellant,
[-e¢cezzjoni tal-preskrizzjoni kellha tinghata interpretazzjoni ristrettiva
u mhux wahda estensiva. Kien jispetta lill-appellati li jippruvaw li I-
appellant kien jaf b’dan il-fatt meta huwa kien ghalaq it-18-il sena jew
7

meta kien twieled l-appellat Paul Farrugia. Din il-prova bagghet qatt
ma saret. Ghalhekk, I-appellant huwa tal-fehma li tiehu liema perjodu
tiehu, jekk l-onorabbli Qorti ta’ I-Appell tiddeciedi li I-artikolu 2143 tal-
Kap. 16 japplika, allura anke f'dan il-kaz t-terminu ta’ preskrizzjoni
ghadu ma ddekorriex.«

7. ll-konvenuti Lawrence Pisani u Maria Ewkaristika Farrugia wiegbu

hekk ghall-appell tal-attur:

. l-appellanti jghid li din I-azzjoni gieghda ssir a tenur tal-
artikolu 77 tal-Kodic¢i Civili li jaghti d-dritt lil kull min ikollu interess li
jattakka I-filjlazzjoni ta’ tifel imwieled fiz-zwieg. llli [-appellant allura ged

juzufruwixxi mid-dritt li taghtih il-ligi fl-artikolu 77 tal-Kodi¢i Civili. L-
esponenti ga kellu okkazjoni jispjega fin-nota tal-osservazzjonijiet
tieghu kif I-attur ma ghandu ebda interess guridiku li jippromwovi din I-
azzjoni, kif azzjoni bhal din mhux miftuha ghall-ahwa tat-tifel Ii I-
filjazzjoni tieghu fiz-zwied qieghda tigi attakkata u ghal hadd aktar hlief
ghall-missier fil-proceduri ta’ kawza ghad-denegata paternita u tal-
omm ghan-nom tat-tifel u tat-tifel fl-azzjoni ta’ ricerka tal-paternita. L-
ahwa, jew kien min kien, jissubentraw fid-dritt li jippromwovu dina |-
kawza meta |-missier ma jilhagx (ghax ikun lahag miet) jaghmel il-
kawza entro s-sitt (6) xhur li taghtih il-ligi (u ghalhekk jidhlu bhala eredi
tal-missier f'dan id-dritt) jew tat-tifel (u allura jidhlu I-istess bhala eredi
tieghu) jew tal-omm, imma ma jezisti ebda dritt favur l-ahwa indi-
pendenti minn dak li I-ligi taghti lill-missier, lill-omm u lill-ulied.
Naturalment l-ewwel onorabbli gorti ma ddecidietx dwar il-kwistjoni ta’
interess guridiku favur l-attur ghax dehrilha li l-azzjoni fi kwalunkwe
kaz kienet estinta bil-moghdija taz-zmien. Imma oltre din il-kwistjoni ta’
preskrizzjoni trentennali li tolgot lil kull azzjoni, I-attur langas ghandu
interess guridiku li jippromwovi din l-azzjoni u l-artikolu 77 tal-Kodici
Civili ma japplikax ghalih bhala wiehed li ghandu interess.

»Dak i jghid I-appellant ... tar-rikors tal-appell tieghu huwa non
sequitur. Jekk is-sezzjoni tal-ligi dwar il-preskrizzjoni dahlitx fis-sehh
gabel is-sezzjoni jew it-Titolu Dwar il-Persuni ma jaghmel ebda
differenza. ll-fatt hu li l-artikolu 2143 tal-Kodi¢i Civili jitkellem dwar |-
‘azzjoni kollha, reali personali jew misti’. L-istitut tal-preskrizzjoni jinsab
fil-Kodici Civili, huwa parti minn korp wiehed ta’ ligijiet u ghalhekk
japplika wkoll ghal kull parti tal-Kodi¢i Civili. Dan apparti li japplika
wkoll ghal kull parti tal-ordinament guridiku Malti fl-interezza tieghu. Id-
deduzzjoni i jasal ghaliha I-attur appellant li I-istitut tal-preskrizzjoni
japplika biss ghal ‘Beni’ u mhux ukoll ghal ‘Persuni’ hija assurda u bla
ebda bazi. Anzi kuntrarjament ghal dak li ged jahseb u jissottometti I-
attur appellanti hija presunta I-preskrizzjoni ankw fl-istitut tal-filjazzjoni
stess u dana senjatament kif irriteniet I-ewwel onorabbli gorti u rritiena
[-esponenti fin-nota ta’ sottomissjonijiet tieghu li I-artikolu 87 tal-Kap.
16 jirrikonoxxi (a contrario sensu) I-preskrizzjoni fi kwistjoni ta’ filjazz-
joni meta jghid espressament “M’hemmx preskrizzjoni ghal azzjoni tat-
tifel biex jistabbilixxi |-filjazzjoni tieghu”.

> S l-appellant ghamel argumenti li minnhom innifishom huma
kontradittorji. Jibda biex jghid li “huwa seta’ jezercita’ din |-azzjoni wara
d-data tal-mewt ta’ missieru I|-ghaliex, sakemm kien ghadu haj
missieru, kien dan ta’ I-ahhar li seta’ jipprocedi b’kawza, u I-appellant
ma kellux interess li jaghmilha”. Hawnhekk l-appellant ged jammetti li

huwa ma kellu gatt interess guridiku li jesperimenta I-kawza odjerna. Il-

persuna li kellha interess guridiku li jaghmel din il-kawza kien missieru.

Li jfisser allura (u dan kif dejjem gie ritenut mill-gurisprudenza) li I-

ahwa ma ghandhomx azzjoni kontra xulxin sabiex jaghmlu din il-

kawza. Kwalunkwe dritt ghalhekk li jista’ jkollu I-attur appellant gej

minn missieru u ged jisperimenta din |-azzjoni bhala eredi ta’ missieru.

Hu stess ged jghid li, sa meta missieru kien ghadu haj, huwa ma setax

jaghmel din il-kawza. Allura d-dritt li jaghmel din il-kawza huwa dritt

derivattiv bhala werriet ta’ missieru. Min dan johorgu dawn il-

konkluzjonijiet:

»i. Jekk id-dritt tal-azzjoni li ghandu I-attur jidderiva minn missieru
u missieru ma ghamilx uzu minn dan id-dritt, ghax ma riedx,
ghax kien kuntent jew ghax tilef dan id-dritt; mhux moghti
ghalhekk dritt lill-attur li jisperimenta Il-azzjoni li l-awtur tieghu
m’ghamilx, jew ma riedx jaghmel jew tilef id-dritt li jaghmel.

»il. Jekk id-dritt tal-azzjoni li ged jghid li ghandu l-attur jidderiva
minn missieru, missieru kien tilef dan id-dritt ta’ azzjoni a tenur
tal-artikolu 73 tal-Kodiéi Civili stante li dan naqgas li jaghmel il-
kawza ghad-denegata paternita fi zmien sitt (6) xhur kif hemm
imsemmi fl-istess artikolu.

»iii. Ancorché wiehed jinsa ghal mument I-applikazzjoni tal-artikolu
73 fil-konfront tal-missier u jinjorah, it-terminu ta’ tletin (30)
sena jirrizulta li ghadda a tenur tal-artikolu 2143 tal-Kodiéi Civili
ghaliex la din hija azzjoni spettanti lill-missier u l-attur ged
jagixxi bhala aventi kawza minnu t-terminu li lahaq ghadda fil-
konfront tal-missier irid jinghagad ma’ dak tal-attur odjern.

»iV. Ghalhekk illum I|-attur ma jistax igib l-iskuza li huwa ma setax
jaghmel il-kawza qgabel ma miet missieru ghaliex huwa qed
jagixxi Kif jistqarr hu stess bhala ‘su¢¢essur ta’ missieru u xejn
aktar’.

»L-attur ikompli jghid ... li “kien biss recentement, u wara |-mewt ta’
missieru li I-appellant gie infurmat minn omm I-appellant |li missieru ma
kienx jaf li I-appellant Paul Farrugia, u li missier dan ta’ I-ahhar kien I-
appellat l-iehor Lawrence Pisani”. Din l-allegazzjoni hi invenzjoni tal-
appellant li gieghda ssir issa fir-rikors tal-appell tieghu li ma tagbel xejn
mal-versjoni li huwa sostna sal-lum. Imma minnha johorgu s-segwenti
konkluzzjonijiet:

»i. Jekk it-terminu ta’ sitt (6) xhur kien ghadda ghal missieru,

jirrizulta li ghadda ghalih ukoll jekk dina hija kawza derivattiva.

»il. L-artikolu 2143 tal-Kodi¢i Civili jirrigwarda sew il-preskrizzjoni
akkwizittiva kif ukoll dik estintiva. It-terminu jirrizulta li ghadda u
ghalhekk illum l-azzjoni tinsab estinta indipendentement minn
meta sar jaf b’dak li jghid li sar jaf |-attur.

P e [L-attur] gieghed jadixxi bhala eredi ta’ missieru jew mhux?
Jekk bhala eredi ta’ missieru, t-terminu jirrizulta li skada in
abbundanza. Jekk gieghed jagixxi de proprio jispi¢calu I-interess
guridiku li jippromwovi din l-azzjoni kif del resto huwa stess ged
jammetti. Jekk kif qed jghid hu “l-appellant seta’ jagixxi b’dawn il-
proceduri meta huwa wiret lil missieru d-defunt Giorgio Dolindo
Farrugia |-ghaliex qabel ma kellu ebda interess jaghmel hekk” allura
kull zmien li kien lahaq iddekorra fil-hajja ta’ missieru jrid jizdied ma’
dak li lahaq ghadda wara I-mewt ta’ missieru sa meta huwa ddecieda li
jiehu azzjoni. Fil-fatt hekk irragunat u kkonkludiet I-ewwel onorabbli
9

gorti u hekk biss jaghmel sens legali.

D kienx jew meta kien jaf bl-allegazzjoni li avvanza fdin il-
kawza u meta sar jew seta’ sar jaf huwa ghal kollox irrilevanti. Jekk id-
dritt li jagixxi kif ged jammetti huwa stess huwa derivat minn missieru li
huwa [-unika persuna li setghet taghmel l|-azzjoni ghad-denegata
paternita allura kull Zzmien li seta’ ddekorra fil-konfront ta’ missieru
japplika ghalih ukoll u jrid jizdied ma’ dak li lahaq ghadda wara |-mewt
ta’ missieru. Dan il-prin¢ipju jezisti bhala principju generali tal-ligi (ghax
hekk biss taghmel sens il-preskrizzjoni u jsib l-espressjoni posittiva
tieghu fl-artikolu 530 u 2142 tal-Kodici Civili.

»Ghalhekk ma taghmel ebda differenza jekk kienx prezunt jew kienx
jaf jew setax kien jaf u meta seta’ kien jaf I-attur bil-fatti li huma oggett
tal-allegazzjoni minnu avvanzata f'dina |-kawza, ghaliex effettivament
it-terminu preskrittiv kien ghadda fi kwalunkwe kaz u dan huwa terminu
ta’ preskrizzjoni estintiva.«

8. ll-konvenut Paul Farrugia mbaghad wiegeb hekk ghall-appell tal-attur:

»Applikabilita tal-art. 2143, Kod. Civ.

»Kuntrarjament ghal dak li jargumenta I-appellant, kif galet tajjeb I-
ewwel qorti I-azzjoni tentata minnu tinsab preskritta bid-dekors ta’ 30
sena minn meta setghet tigi ezercitata minnu, u cioé mid-data tat-
twelid tal-esponent.

»lrrispettivament minn meta giet promulgata d-disposizzjoni li taghti
lill-appellant il-jedd ta’ azzjoni li qed jittenta jezer¢ita, din id-dispos-
izzjoni dwar preskrizzjoni estintiva ma taghmel ebda e¢c¢ezzjoni — bil-
maglub, l-art. 2143 jghid espressament li din il-preskrizzjoni toqgtol ‘I-
azzjonijiet kollha ... personali’.

»Fis-sentenza appellata I-ewwel gorti dahlet fid-dettall f'din il-kwistjoni
tal-applikabilita o meno tal-preskrizzjoni estintiva trentennali ghal din I-
azzjoni partikolari. Korrettament, il-qorti qalet li ‘appuntu fejn il-
legislatur ried li dan l-artikolu ma japplikax ghal xi azzjoni partikolari
dan gie specifikat fil-ligi kif fil-fatt sar fil-kaz tal-artikolu 84 tal-Kap 16
tal-Ligi ta’ Malta’ — fir-rigward tal-azzjoni moghtija lill-wild biex jistabbil-
ixxi I-filjazzjoni proprja tieghu.

»L-ewwel qorti spjegat ukoll il-motivazzjoni tal-ligi wara din il-preskrizz-
joni generali li toqtol l-azzjonijiet kollha, inkluz dawk personali,
moghtija lill-missier naturali, lir-ragel tal-ommu u lit-terzi. ... ... ...

»L-ewwel qorti kienet korretta wkoll fid-decizjoni taghha dwar min igorr
I-oneru tal-prova fil-kaz ta’ e¢¢ezzjoni bil-preskrizzjoni estintiva.

»F’dan il-kaz, irrizulta ¢ar li l-attur ha 41 sena biex intavola din I-
azzjoni, kemm ghandu zmien I-esponent, meta fil-verita kellu 30 sena
mid-data tat-twelid tal-esponent biex jaghmel dan. lI-ligi taghna
tipprovdi ¢ar fl-art. 2137 tal-Kodici Civili li:

»“... il-preskrizzjoni ta’ azzjoni tibda minn dak in-nhar Ii din I-
azzjoni tista’ tigi ezercitata, minghajr ma jittiehed gies tal-istat jew
tal-kondizzjoni tal-persuna li lilha din l-azzjoni tmiss.”

»Konsegwentement, kienet korretta I-ewwel gorti fil-konkluzjoni taghha
li fjirrizulta li ghal dak li huwa obbligu da parti tal-konvenuti li jipruvaw
it-trapass tal-perjodu ta’ tletin sena (30) dan jirrizulta li gie pruvat u
anki ben oltre’.

»Bidu tal-preskrizzjoni tal-azzjoni

»L-appellant jargumenta wkoll li, fil-kaz li japplika |-art. 2143, hu ma
setax ressaq din it-talba gabel miet missuer Giorgio Dolindo Farrugia.

»Dan l-argument l-appellant ressqu wkoll quddiem Il-ewwel qorti, li
ddikjarat ¢ar li b’dan l-argument tieghu ged jikkonfondi I-vesti tieghu, u
l-azzjoni li ged jittenta.

»Jekk |-appellant ged jinsisti li agixxa fil-kwalita tieghu ta’ ‘werriet’ jew
‘su¢Cessur ta’ Giorgio Dolindo Farrugia, allura Il-azzjoni i kellu
jintavola mhix din, imma |-azzjoni tad-denegata paternita. Pero f'dak il-
kaz japplika I-art. 77C tal-Kodic¢i Civili li jimponi terminu perentorju ta’ 6
xhur mit-twelid tal-wild lir-ragel tal-omm li jrid jikkontesta I-filjazzjoni ta’
binha mwieled fiz-zwieg.

»L-appellant pero jghid li agixxa fil-vesti tieghu personali, diversi snin
wara |I-mewt ta’ missieru li minn jeddu kien mar jirregistra lill-esponent
bhala ibnu fir-Registru Pubbliku. F’dik il-vesti l-appellant, sa mit-twelid
tal-esponent, kellu jeddijiet li taghtih il-ligi Xjikkawtela — fosthom il-jedd
ghal-legittima dak iz-zmien — u ghalhekk m’ghandux ragun igib skuza
bil-fatt li missieru kien ghadu haj u kien ghadu ma wirtux.

»16. Konsegwentement, anke dan l|-aggravju tal-appellant jirrizulta
infondat u ghandu jigi mi¢hud.

»Apprezzament tal-provi

»L-ahhar aggravju tal-appellant jirrigwardja l-apprezzament tal-provi li
ghamlet I-ewwel gorti dwar meta jghid li beda jissuspetta li I-esponent
mhux iben missieru.

»Skond |-Att ta’ Twelid tal-esponent, missier l-esponent (u r-ragel ta’
omm il-partijiet) Giorgio Dolindo Farrugia innifsu rregistra t-twelid tal-
esponent fir-Registru Pubbliku. Dan sehh aktar minn 41 sena ilu, u 40
sena gabel ma l-attur fetah din il-kawza. L-attur appellant halef aktar
minn darba f'dawn il-proceduri li “jaf bhala fatt” li I-esponent mhuwiex
iben Giorgio Dolindo Farrugia, li dan ilu jafu diversi snin, sa minn meta
kien ghadu haj missierhom.

»L-Ewwel Qorti ghamlet apprezzament ta’ fatt dettaljat u ragunat f'dan
ir-rigward...

»Kif ga fuq citat, il-ligi taghna hija ¢ara li z-zmien tal-preskrizzjoni jibda
jghaddi mill-ewwel jum li I-azzjoni setghet giet ezercitata — ossia mid-
data tar-registrazzjoni tat-twelid tal-esponent meta missier il-partijiet
Giorgio Dolindo Farrugia minn jeddu ddikjarah bhala ibnu — minghajr
ma jittiehed qies tac¢-cCirkostanzi personali tas-soggett attiv li kellu dak
il-jedd ta’ azzjoni, u li allura seta’ jezercitah minn dakinhar. L-ewwel
gorti applikat din il-ligi ghad-dikjarazzjonijiet ta’ fatt li ghamel I-
appellant innifsu, u korrettement sabet li I-azzjoni tentata minnu tinsab

9.

preskritta.«

Id-Direttur tar-Registru Pubbliku ghal Ghawdex wiegeb hekk ghall-

appell tal-attur:

»llli [-esponent permezz tar-risposta guramentata esebita in atti
guddiem l|-ewwel gorti ma opponiex it-talbiet kif dedotti tal-attur llum
appellant u rrimetta ruhu ghas-savju gudizzju tal-onorabbli Qorti tal-
Magistrati (Ghawdex), Gurisdizzjoni Superjuri, Sezzjoni Familja;

»llli ... fir-rigward tal-aggravji mressga l-esponent jerga’ jirrimetti ruhu
ghas-savju gudizzju ta’ dina l-onorabbli Qorti tal-Appell u dan minghaijr
pregudizzju illi fi kwalunkwe kaz Il-azzjoni l-azzjoni tal-attur llum
appellant u konsegwentement l|-appell mhumiex attribwibbli ghal xi
ghemil jew nuqqas ta’ agir tal-esponent u kwindi dan tal-ahhar
m’ghandux jigi assoggettat ghall-ispejjez tal-kawza u tal-appell istanti.
Infatti I-esponenti qua Direttur Registru Pubbliku ma ghandu |-ebda
konnessjoni mal-mertu ta’ din il-kawza u r-rwol tieghu hu semplice-
ment sabiex iwettaq il-korrezzjonijiet u lI-annotamenti neéessariji li jigu
ordnati lilu mill-gorti;

»L-esponent ser jghaddi sabiex jaghmel osservazzjoni biss dwar |-
aggravju tal-appellant Ii jittratta |-preskrizzjoni estintiva ai termini tal-
artikolu 2143 tal-Kap. 16 tal-Ligijiet ta’ Malta u cioé bit-terminu ta’
preskrizzjoni estintiva ta’ tletin sena (30).

»F’dan ir-rigward, wiehed irid jistagsi jekk ghandhomx japplikaw jew le
dawn l-artikoli tal-ligi u dwar jekk azzjoni ta’ denegata paternita tistax
tissejjah azzjoni reali jew personali.

10. Dwar l-ewwel parti tal-aggravju tal-attur — jekk l-azzjoni tintlagatx bil-

11.

preskrizzjoni taht l-art. 2143 tal-Kodic¢i Civili — il-qorti tosserva illi, kif
tghid espressament il-ligi stess — “l-azzjonijiet kollha ... jagghu bi pre-
skrizzjoni” —, dan l-artikolu jolgot I-azzjonijiet kollha, mhux biss dawk li
jolgtu I-beni izda wkoll dak li jolgtu lill-persuni. ll-fatt li dan I-artikolu
kien inkorporat fl-Ordinanza VII tal-1868, |li ma Kinitx tirregola dak i
llum jinsab fl-Ewwel Ktieb tal-Kodi¢i Civili, Fuq il-Persuni, ma fissirx illi
l-azzjonijiet imnissla mid-disposizzjonijiet tal-Ewwel Ktieb tal-Kodici

Civili ma jintlagtux bl-art. 2143.

Fil-Fonti ed Annotazioni all’Ordinanza VIl del 1868 Adriano Dingli

ighid illi I-ghejjun tal-art. 1907 tat-Ordinanza — illum l-art. 2143 tal-

Kodiéi Civili — huma “tutti’, i.e. il-kodicijiet kollha konsultati minnu, ukoll
dawk fejn il-disposizzjonijiet Fuqi I-Persuni u dawk Fuq il-Beni kienu
f'kodic¢i wiehed. Ukoll, fid-dahla ghall-Fonti ed Annotazioni jghid illi “L-
Ordinanza e divisa in due parti perché la materia che contiene € nei
Codici divisa in due parti. Quando saranno codificati i diritti delle
persone, le due parti di questa Ordinanza saranno i libri 240 e 320",
Dan juri li sa mill-bidu |-hsieb kien illi I-Kotba Fuq il-Persuni u Fuq il-
Beni jkunu parti minn Kodi¢i Civili wiehed. Ghalhekk l-argument tal-

attur huwa msejjes fuq premessa zbaljata.

Barra minn hekk, sewwa qalet l-ewwel qorti illi I-art. 84 tal-Kodi¢i Civili
— “M’hemmx preskrizzjoni ghall-azzjoni ghal tifel biex jistabbilixxi |-
filjazzjoni proprja tieghu” — juri a contrario sensu li I-azzjonijiet I-ohra

hlief dik tat-tifel imsemmija f'dak I-artikolu jintlagtu bi preskrizzjoni.

Dwar il-bgija tal-aggravju, il-qorti tosserva illi gabel xejn irid jigi
determinat fug xiex hija msejsa l-azzjoni tal-attur, viz. jekk I-attur
huwiex gieghed jaghmel din |-azzjoni iure proprio jew bhala werriet ta’

missieru. Dwar dan, l-attur jghid hekk fir-rikors tal-appell tieghu:

I l-appellant seta’ jippro¢edi b’dawn il-pro¢eduri meta huwa
wiret lil missieru d-defunt Giorgio Dolindo Farrugia I-ghaliex gabel ma
kellu I-ebda interess li jaghmel hekk. L-interess tieghu biex jipproc¢edi
b’dawn il-proceduri skatta mal-mewt ta’ missieru Giorgio Dolindo
Farrugia meta huwa wirtu.«

Jekk ma setax jaghmel il-kawza meta kien ghadu haj missieru, ghax
f'dak iz-zmien kien missieru u mhux hu li kellu I-interess guridiku
mehtieg, mela l-attur gieghed jaghmel il-kawza bhala werriet ta’

missieru, u ghalhekk |-azzjoni hija regolata bl-art. 74 tal-Kodici Civili:

lllum iz-zewg partijiet tal-Ordinanza VII tal-1868 huma Tagsima | u Tagsima Il tat-

Tieni Ktieb tal-Kodici Civili.

16.

»74. Jekk wiehed mill-konjudi jmut minghajr ma jkun ghamel I-azzjoni
tac-chid tat-tifel, izda gabel ma jkun ghalaq iz-zmien indikat fl-artikolu
73(a), (b) jew (¢)? il-werrieta jistghu jmexxu dik l-azzjoni fi zmien sitt
xhur i jibdew mill-gurnata li fiha |-beni tal-mejjet ighaddu fil-pussess
tat-tifel, jew mill-gurnata li fiha |-werrieta jigu immolestati mit-tifel fil-
pussess ta’ dawk il-beni.«

Giorgio Dolindo Farrugia miet wara li kien ghadda z-zmien li fiha seta’
jaghmel l-azzjoni, u ghalhekk l-azzjoni ma baqghetx miftuha ghall-
werrieta tieghu. L-attur ghalhekk seta’ jaghmel |-azzjoni biss iure
proprio, taht l-art. 77 tal-Kodic¢i Civili, ghalkemm ighid fis-silta migjuba
fuq illi l-interess guridiku tieghu huwa mnissel minn missieru u mhux

interess tieghu proprju. L-art. 77 ighid hekk:

»77. Bla hsara ghal dak li jiddisponi l-artikolu 813, il-filjazzjoni ta’ tifel
imwieled matul iz-zwieg tista’ tigi attakkata wkoll minn kull min ikollu
interess:

»(a) jekk jipprova illi, fiz-zmien bejn it-tliet mitt gurnata u I-mija u t-
tmenin gurnata gabel it-twelid tat-tifel, ir-ragel kien fl-im-
possibilita fizika li jghammar ma’ martu minhabba fli kien
boghod minnha jew minhabba f'xi ac¢ident iehor; jew

»(b) jekk jipprova li fiz-zmien hawn fug imsemmi I-mara kienet
wettget adulterju u barra minn hekk jipprova xi fatt iehor li
jista’ wkoll ikun testijiet u provi genetici u xjentifi¢i li x’aktarx
jeskludu lir-ragel bhala I-missier naturali tat-tifel.«

Id-dies a quo huwa dakinhar tat-twelid u mhux dakinhar li jitnissel
suspett dwar il-paternita. Fejn I-azzjoni tintlagat bi preskrizzjoni I-ligi
taghmel e¢¢ezzjoni u tippermetti sospensjoni taz-zmien fi tliet kazijiet
biss: meta l-azzjoni tkun saret mill-konjugi u jew (i) dan ikun nieges
minn Malta fiz-zmien tat-twelid* jew (ii) meta t-twelid ikun inheba

b’gerg® jew (iii) meta I-Qorti tal-Familja taghti awtorizzazzjoni biex I-

Fil-kaz tallum sitt xhur mit-twelid.

L-art. 81 — “(2) hadd ma jista’ jattakka l-istat ta’ iben imnissel jew imwieled matul iz-
zwieg ta’ tifel li jkollu I-pussess ta’ stat li jagbel mal-att tat-twelid tieghu” — jolqgot il-
meritu tal-azzjoni u mhux il-preskrizzjoni.

Art. 73 (b), Kod Civ.
Art. 73 (¢), Kod Civ.

17.

18.

Martin Farrugia v. Paul Farrugia et

azzjoni ssir wara li jkun ghadda z-zmien®, u mhux ukoll f’kazijiet ohra,
bhal meta jkun inheba l-adulterju. Il-fatt i s-suspett ta’ adulterju jqum
wara ma jissospendix iz-zmien, la fil-kaz li I-azzjoni jaghmilha I-missier

u angas u angas fil-kaz li [-azzjoni ssir minn terzi interessati.

Sewwa qalet ghalhekk I-ewwel qorti li |-azzjoni waqghet bi pre-
skrizzjoni.
Ghal dawn ir-ragunijiet il-qgorti tichad I-appell u tikkonferma s-sentenza

appellata. L-ispejjez, kemm tal-ewwel grad u kemm tal-appell,

ihallashom I-attur appellant.

Joseph Azzopardi Giannino Caruana Demajo Noel Cuschieri
President Imhallef Imhallef

Deputat Registratur

ar

6

Art. 73, l-ewwel proviso, Kod. Civ.

